
«ՁԵՌՆԱՐԿՈՒԹՅՈՒՆՆԵՐԻ ԻՆԿՈՒԲԱՏՈՐ» ՀԻՄՆԱԴՐԱՄԻՆ ՊԵՏԱԿԱՆ ՀԱՆՁՆԱՐԱՐՈՒԹՅՈՒՆ ԿԱՏԱՐՈՂ ԿԱԶՄԱԿԵՐՊՈՒԹՅՈՒՆ ՃԱՆԱՉԵԼՈՒ ՄԱՍԻՆ

Հիմք ընդունելով Հայաստանի Հանրապետության քաղաքացիական օրենսգրքի     40-րդ գլխի 782-ից 790-րդ հոդվածները և Հայաստանի Հանրապետության և Վերակառուցման և զարգացման միջազգային բանկի միջև ստորագրված «Էլ.-հասարակության և մրցունակության հա​մար նորարարության ծրագիր» N7963-AM վարկային համաձայնագիրը (այսուհետ` Համաձայնագիր)` Հայաստանի Հանրա​պետության կառա​վարությունը ո ր ո շ ու մ  է. 
1. Համաձայնագրի շրջանակում, «Հայաստանի պետական ճարտարագիտական համալսարան» ՊՈԱԿ-ին ամրացված, պետական սեփականություն հանդիսացող, ք. Երևան, Տերյան փողոց 10 մասնաշենքում Մոբայլ լուծումների տարածաշրջանային լաբորատորիայի ստեղծման նպատակով իրականացվելիք վերանորոգման աշխատանքների համար հայտարարված մրցույթի արդյունքում հաղթող ճանաչված «Նորոգշին» բաց բաժնետիրական ընկերու​թյան հետ մինչև 75,617640 ՀՀ դրամի               № EIC-2.3.2-W-1 պայմանագիրը կնքելու նպատակով «Ձեռնարկությունների ինկուբատոր» հիմնադրամին ճանաչել որպես պետական հանձնարարություն կատարող կազմակերպություն:
2. Հայաստանի Հանրապետության ֆինանսների նախարարին` «Ձեռնարկությունների ինկուբատոր» հիմնադրամի հետ կնքել անհատույց հանձնարարության պայմանագիր` Հայաստանի Հանրապետության օրենքով սահմանված կարգով:
ՀԱՅԱUՏԱՆԻ ՀԱՆՐԱՊԵՏՈՒԹՅԱՆ 

                   ՏԻԳՐԱՆ ՍԱՐԳՍՅԱՆ

ՀԻՄՆԱՎՈՐՈՒՄ
«ՁԵՌՆԱՐԿՈՒԹՅՈՒՆՆԵՐԻ ԻՆԿՈՒԲԱՏՈՐ» ՀԻՄՆԱԴՐԱՄԻՆ ՊԵՏԱԿԱՆ ՀԱՆՁՆԱՐԱՐՈՒԹՅՈՒՆ ԿԱՏԱՐՈՂ ԿԱԶՄԱԿԵՐՊՈՒԹՅՈՒՆ ՃԱՆԱՉԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ ԸՆԴՈՒՆՄԱՆ ԱՆՀՐԱԺԵՇՏՈՒԹՅԱՆ ՎԵՐԱԲԵՐՅԱԼ
1. Իրավական ակտի անհրաժեշտությունը  


Հայաստանի Հանրապետության և Վերակառուցման և զարգացման միջազգային բանկի (ՎԶՄԲ) միջև 2011 թվականի հունվարի 26-ին ստորագրվել է «Էլ.-հասարակության և մրցունակության համար նորարարության ծրագիր» N7963-AM վարկային համաձայնագիրը, որի համաձայն` ՎԶՄԲ-ի կողմից «Էլ.-հասարակության և մրցունակության համար նորարարության» ծրագրի (այսուհետ` Ծրագիր) ֆինանսավորմանն աջակցելու նպատակով, Հայաստանի Հանրապետությանը տրամադրվել է վարկ` 24 մլն ԱՄՆ դոլարին համարժեք գումարի չափով: Ծրագրի համընդհանուր իրականացման պատասխանատուն ՀՀ էկոնոմիկայի նախարարությունն է:

Ծրագրի «Աջակցություն առաջադեմ տեղեկատվական բարձր տեխնոլոգիաների/ գիտելիքատար ոլորտի զարգացմանը» ենթաբաղադրիչի շրջանակում իրականացվում է «Մոբայլ լուծումների տարածաշրջանային լաբորատորիայի (mLAB) վերանորոգում» միջոցառումը, որի պատասխանատուն «Ձեռնարկությունների ինկուբատոր» հիմնադրամն (ՁԻՀ) է: 2012 թվականի փետրվարի 3-ին Հայաստանի պետական ճարտարագիտական համալսարանի (ՀՊՃՀ) ռեկտորի և ՁԻՀ-ի հոգաբարձուների խորհրդի նախագահի (ՀՀ էկոնոմիկայի  նախարար) միջև ստորագրվել է Հայաստանում «Արևելյան Եվրոպայի, Հարավային Կովկասի և Կենտրոնական Ասիայի Մոբայլ լուծումների տարածաշրջանային լաբորատորիա» ծրագրի շրջանակում համագործակցության մասին համաձայնագիր, որի համաձայն` ՀՊՃՀ-ն հատկացնում է լաբորատորիայի ստեղծման համար անհրաժեշտ տարածքը, իսկ ՀՀ էկոնոմիկայի նախարարությունն ապահովում է Ծրագրի շրջանակում լաբորատորիայի վերանորոգումն ու կահավորումը: ՁԻՀ-ը ՀՀ էկոնոմիկայի նախարարության անունից կապահովի լաբորատորիայի վերանորոգման և կահավորման աշխատանքների իրականացման վերահսկողությունը:

Մոբայլ լուծումների տարածաշրջանային լաբորատորիայի ստեղծման նպատակով իրականացվելիք վերանորոգման աշխատանքների համար կազմակերպության ընտրության նպատակով հայտարարվել է մրցույթ, որի արդյունքում հաղթող է ճանաչվել Սիսիանի /Նոր Բակ/ «Նորոգշին» բաց բաժնետիրական ընկերությունը: 

«Հայաստանի պետական ճարտարագիտական համալսարան» ՊՈԱԿ-ին ամրացված, պետական սեփականություն հանդիսացող, ք. Երևան, Տերյան փողոց 10 մասնաշենք, 5-րդ հարկում 400 ք.մ. մակերեսով Մոբայլ լուծումների տարածաշրջանային լաբորատորիայի ստեղծման նպատակով վերանորոգման աշխատանքների իրականացման համար նախատեսվում է մինչև 75,617640 ՀՀ դրամի (ներառյալ` ԱԱՀ-ն) № EIC-2.3.2-W-1 եռակողմ պայմանագրի կնքում` Սիսիանի /Նոր Բակ/ «Նորոգշին» ԲԲԸ-ի, ՀՀ ֆինանuների նախարարության «Արտաuահմանյան ֆինանuական ծրագրերի կառավարման կենտրոն» պետական հիմնարկի և ՁԻՀ-ի միջև:
Հաշվի առնելով վերոնշյալը, ինչպես նաև այն, որ լաբորատորիայի ստեղծման համար հատկացված տարածքը հանդիսանում է ՀՀ կրթության և գիտության նախարարության «Հայաստանի պետական ճարտարագիտական համալսարան» ՊՈԱԿ-ին ամրացված պետական սեփականություն հանդիսացող անշարժ գույք, անհրաժեշտություն է առաջանում ՁԻՀ-ին ճանաչել որպես պետական հանձնարարություն կատարող կազմակերպություն` վերջինիս հետ կնքելով անհատույց հանձնարարության պայմանագիր, ինչը թույլ կտա ապահովել վերանորոգման աշխատանքների հանձնման/ընդունման գործընթացները ՁԻՀ-ի կողմից:

«Ձեռնարկությունների ինկուբատոր» հիմնադրամին պետական հանձնարարություն կատարող կազմակերպություն ճանաչելու մասին» ՀՀ կառավարության որոշման նախագծի ընդունմամբ կապահովվի նաև համապատասխան սուբյեկտի հաշվեկշռին Սիսիանի /Նոր Բակ/ «Նորոգշին» ԲԲԸ-ի կողմից իրականացվելիք վերանորոգման աշխատանքների արժեքի հաշվառումը: 
2. Առկա խնդիրների առաջարկվող լուծումները

Առաջարկվում է ընդունել «Ձեռնարկությունների ինկուբատոր» հիմնադրամին պետական հանձնարարություն կատարող կազմակերպություն ճանաչելու մասին» Հայաստանի Հանրապետության կառավարության որոշման նախագիծը:

3. Կարգավորման նպատակը և բնույթը

Նախագծի նպատակն է` ապահովել «Մոբայլ լուծումների տարածաշրջանային լաբորատորիայի (mLAB) վերանորոգում» միջոցառման իրականացման արդյունավետ կառավարումը ՁԻՀ-ի կողմից: 
4. Նախագծի մշակման գործընթացում ներգրավված ինստիտուտները և անձինք
ՀՀ էկոնոմիկայի նախարարություն
5. Իրավական ակտի կիրարկման դեպքում ակնկալվող արդյունքը
 «Էլ.-հասարակության և մրցունակության համար նորարարության» ծրագրի «Աջակցություն առաջադեմ տեղեկատվական բարձր տեխնոլոգիաների/ գիտելիքատար ոլորտի զարգացմանը» ենթաբաղադրիչի շրջանակում իրականացվող «Մոբայլ լուծումների տարածաշրջանային լաբորատորիայի (mLAB) վերանորոգում» միջոցառման արդյունավետ կառավարում:
  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                                
ՏԻԳՐԱՆ ԴԱՎԹՅԱՆ
ՏԵՂԵԿԱՆՔ

«ՁԵՌՆԱՐԿՈՒԹՅՈՒՆՆԵՐԻ ԻՆԿՈՒԲԱՏՈՐ» ՀԻՄՆԱԴՐԱՄԻՆ ՊԵՏԱԿԱՆ ՀԱՆՁՆԱՐԱՐՈՒԹՅՈՒՆ ԿԱՏԱՐՈՂ ԿԱԶՄԱԿԵՐՊՈՒԹՅՈՒՆ ՃԱՆԱՉԵԼՈՒ ՄԱՍԻՆ»

	1
	Այլ իրավական ակտերում փոփոխությունների և/կամ լրացումների անհրաժեշտությունը

	
	Չի առաջացնում:


	2
	Միջազգային պայմանագրերով ստանձնած պարտավորությունների հետ համապատասխանությունը

	
	Համապատասխանում է:


	3
	Այլ տեղեկություններ (եթե այդպիսիք առկա են)

	
	Չկան:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                               
 ՏԻԳՐԱՆ ԴԱՎԹՅԱՆ

ՀԻՄՆԱՎՈՐՈՒՄ 

«ՁԵՌՆԱՐԿՈՒԹՅՈՒՆՆԵՐԻ ԻՆԿՈՒԲԱՏՈՐ» ՀԻՄՆԱԴՐԱՄԻՆ ՊԵՏԱԿԱՆ ՀԱՆՁՆԱՐԱՐՈՒԹՅՈՒՆ ԿԱՏԱՐՈՂ ԿԱԶՄԱԿԵՐՊՈՒԹՅՈՒՆ ՃԱՆԱՉԵԼՈՒ ՄԱՍԻՆ»
 ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ԸՆԴՈՒՆՄԱՆ ԴԵՊՔՈՒՄ ՊԵՏԱԿԱՆ ԲՅՈՒՋԵՈՒՄ ԿԱՄ ՏԵՂԱԿԱՆ ԻՆՔՆԱԿԱՌԱՎԱՐՄԱՆ ՄԱՐՄԻՆՆԵՐԻ ԲՅՈՒՋԵՆԵՐՈՒՄ ԾԱԽՍԵՐԻ ԵՎ ԵԿԱՄՈՒՏՆԵՐԻ ԷԱԿԱՆ ԱՎԵԼԱՑՈՒՄՆԵՐԻ ԿԱՄ ՆՎԱԶԵՑՈՒՄՆԵՐԻ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ 

«Ձեռնարկությունների ինկուբատոր» հիմնադրամին պետական հանձնարարություն կատարող կազմակերպություն ճանաչելու մասին» Հայաստանի Հանրապետության կառավարության որոշման նախագծի պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին տեղեկանքի լրացման անհրաժեշտությունը բացակայում է, քանի որ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն նախատեսվում:
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

       ԷԿՈՆՈՄԻԿԱՅԻ ՆԱԽԱՐԱՐ                               
 ՏԻԳՐԱՆ ԴԱՎԹՅԱՆ

ՀԻՄՆԱՎՈՐՈՒՄ 

«ՁԵՌՆԱՐԿՈՒԹՅՈՒՆՆԵՐԻ ԻՆԿՈՒԲԱՏՈՐ» ՀԻՄՆԱԴՐԱՄԻՆ ՊԵՏԱԿԱՆ ՀԱՆՁՆԱՐԱՐՈՒԹՅՈՒՆ ԿԱՏԱՐՈՂ ԿԱԶՄԱԿԵՐՊՈՒԹՅՈՒՆ ՃԱՆԱՉԵԼՈՒ ՄԱՍԻՆ»
ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾՄԱՆԸ ԵՎ ՔՆՆԱՐԿՄԱՆԸ ՀԱՍԱՐԱԿՈՒԹՅԱՆ ՄԱՍՆԱԿՑՈՒԹՅԱՆ ՄԱՍԻՆ ՏԵՂԵԿԱՆՔԸ ՈՉ ԿԻՐԱՌԵԼԻ ԼԻՆԵԼՈՒ ՎԵՐԱԲԵՐՅԱԼ

«Ձեռնարկությունների ինկուբատոր» հիմնադրամին պետական հանձնարարություն կատարող կազմակերպություն ճանաչելու մասին» Հայաստանի Հանրապետության կառավարության որոշման նախագծի նախագծմանը և քննարկմանը հասարակության մասնակցության մասին տեղեկանքի լրացման անհրաժեշտությունը բացակայում է, քանի որ իրավական ակտի նախագծմանը և քննարկմանը հասարակության մասնակցություն չի եղել:

       ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

             ԷԿՈՆՈՄԻԿԱՅԻ ՆԱԽԱՐԱՐ                                ՏԻԳՐԱՆ ԴԱՎԹՅԱՆ

